ԱՄՓՈՓԱԹԵՐԹ
««ՄԱՏԵՆԱԴԱՐԱՆ» ՄԵՍՐՈՊ ՄԱՇՏՈՑԻ ԱՆՎԱՆ ՀԻՆ ՁԵՌԱԳՐԵՐԻ ԳԻՏԱՀԵՏԱԶՈՏԱԿԱՆ ԻՆՍՏԻՏՈՒՏ» ՀԻՄՆԱԴՐԱՄԻ ԿԱՆՈՆԱԴՐՈՒԹՅԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

	
1. Ֆինանսների նախարարություն
	17.04.2023 թ.

	
	01/34-3/7169-2023

	ՀՀ ֆինանսների նախարարությունն ուսումնասիրելով Ձեր 03.04.2023թ. N 01/18.2/7525-2023 գրությամբ ներկայացված «Հայաստանի Հանրապետության կառավարության 2017 թվականի հուլիսի 20-ի N 927-Ն որոշման մեջ փոփոխություն կատարելու մասին» ՀՀ կառավարության որոշման նախագիծը` կապված «Մատենադարան» Մեսրոպ Մաշտոցի անվան հին ձեռագրերի գիտահետազոտական ինստիտուտ» հիմնադրամի խորհրդի կազմում փոփոխություն կատարելու հետ, առաջարկում է խմբագրել ներկայացված նախագիծը՝ հանելով Հայաստանի Հանրապետության ֆինանսների նախարարի տեղակալի թեկնածությունը:

2. Արդարադատության նախարարություն

	26.04.2023 թ.

	
	//20335-2023

	
«Հայաստանի Հանրապետության կառավարության 2017 թվականի հուլիսի 20-ի N 927-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
1.	 Նախագիծն ամբողջությամբ անհրաժեշտ է խմբագրել և Նախագծով նախատեսված փոփոխությունները կատարել «ՄԱՏԵՆԱԴԱՐԱՆ» ՄԵՍՐՈՊ ՄԱՇՏՈՑԻ ԱՆՎԱՆ ՀԻՆ ՁԵՌԱԳՐԵՐԻ ԳԻՏԱՀԵՏԱԶՈՏԱԿԱՆ ԻՆՍՏԻՏՈՒՏ» ՀԻՄՆԱԴՐԱՄ-ի (այսուհետ՝ Հիմնադրամ)  գործող կանոնադրությունում, քանի որ Հիմնադրամի գործող կանոնադրությունը Հայաստանի Հանրապետության կառավարության 2017 թվականի հուլիսի 20-ի N 927-Ն որոշմամբ հաստատված կանոնադրությունը չէ: Հիմնադրամի գործող կանոնադրությունը հաստատվել է Հիմնադրամի հոգաբարձուների խորհրդի  11.03.2022 թվականի կայացած նիստի որոշմամբ և պետական գրանցում է ստացել 04.04.2022 թվականին: 
2. Նախագծի 1-ին կետի 1-ին ենթակետում անհրաժեշտ է հստակ նշել՝ Հայաստանի Հանրապետության կրթության, գիտության, մշակույթի և սպորտի նախարարի, Հայաստանի Հանրապետության ֆինանսների նախարարի և Հայաստանի Հանրապետության արտաքին գործերի նախարարի որ տեղակալներն են ի պաշտոնե նշանակվում հոգաբարձուների խորհրդի անդամներ։
3. Նախագծով նախատեսվում է Հիմնադրամի կանոնադրությամբ սահմանված Հիմնադրամի հոգաբարձուների խորհրդի քանակական կազմի նվազեցում: Անհրաժեշտ է հաշվի առնել, որ «Հիմնադրամների մասին» Հայաստանի Հանրապետության օրենքի 23-րդ հոդվածի 2-րդ մասով սպառիչ սահմանված են հիմնադրամի հոգաբարձուների խորհրդի անդամի լիազորությունների դադարման հիմքերը և Կանոնադրության փոփոխությունը (քանակական կազմի փոփոխությունը) որպես հիմնադրամի հոգաբարձուների խորհրդի անդամի (անդամների) լիազորությունների դադարման հիմք օրենքով նախատեսված չէ:  
Միաժամանակ, ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի դրույթներով, անհրաժեշտ է սույն նախագիծը համաձայնեցնել շահագրգիռ մարմինների հետ:

